А  Ж  Р  И  М

2024 йил март ойининг 15 куни жиноят ишлари бўйича Олтинкўл туман судининг очиқ суд мажлиси, ўз биносида, раислик қилувчи туман судининг раиси С.Расулов, судья ёрдамчиси И.Турдиалиевнинг котиблигида, тарафлардан давлат айбловчиси Олтинкўл туман прокурори ёрдамчиси Р.Мухторов, судланувчи С.Махмудов ва унинг ҳимоячиси Л.Оббосов, фуқаровий даъвогар Д.Худайбердиев иштирокида, С.Махмудовга оид 1-1702-2402/44-сонли жиноят ишини кўриб чиқди.
Иш ҳужжатларига кўра, 
Махмудов Сардорбек Санжарбек ўғли (Maxmudov Sardorbek Sanjarbek o’g’li), 1992 йил 6 сентябрда Андижон шаҳрида туғилган, ўзбек, Ўзбекистон фуқароси, 
олий, оилали, 1 нафар фарзанди бор Андижон туман Ободонлаштириш бошқармаси “Инфратузилма объектларини сақлаш” бўлими бошлиғи, муқаддам:
1) ЖИБ Андижон туман суди томонидан 2023 йил 27 февраль куни Ўзбекистон Республикаси ЖКнинг 1852-моддаси 3-қисми билан айбланиб, 1 йил  муддатга  озодликдан чеклаш жазоси тайинланган, Андижон тумани, Янги йўл МФЙ Боғи турон қўчаси 4-уйда яшайди, айблов далолатномаси нусхасини 2024 йил 11 февраль куни олган.
Ўзбекистон Республикаси ЖКнинг 1852-моддаси 2-қисмида назарда тутилган жиноятни содир этганликда айбланган.
Суд судланувчи ва фуқаровий даъвогарнинг кўрсатувини эшитиб, тарафларни фикрини тинглаб, жиноят иши хужжатларини ўрганиб чиқиб ва ишда мавжуд бўлган далилларга ҳуқуқий баҳо бериб, қуйидагиларни 

а н и қ л а д и;

Судланувчи С.Махмудов Андижон туман Ободонлаштириш бошқармаси “Инфратузилма объектларини сақлаш” бўлими бошлиғи лавозимида ишлаб келиб, ўзбошимчалик билан, Ўзбекистон Республикаси Вазирлар Маҳкамасининг 12.01.2018 йилдаги “Электр энергияси ва табий газдан фойдаланиш тартибини такомиллаштиришга доир кўшимча чора-тадбирлари тўғрисида”ги №22-сон қарори 
1-иловаси билан тасдиқланган “Электр энергиясидан фойдаланиш қоидалари” талабларини кўпол равишда бузиб, бошқарма тасарруфидаги объектлари яъни, Андижон туман кўчаларига ўрнатилган 43 дона “LED” мониторларини умумий фойдаланишдаги электр тармоғига ўзбошимчалик билан тўғридан-тўғри улаб, электр энергиясидан электр ҳисоблагичлар ўрнатмасдан ноқонуний равишда фойдаланиб, “Ҳудудий электр тармоқлари” АЖ Андижон ҳудудий филиали томонидан 29.01.2024 йилда қайта ҳисоб-китоб қилинган хулосага кўра, жами 88.855.200 сўмлик зарар етказганлиги аниқланган.
Судланувчи С.Махмудов судга ариза билан мурожаат қилиб, айбига иқрор бўлиб, фуқаровий даъвогарга жиноят оқибатида етказилган моддий ва маънавий зарарларни тўлиқ қоплаганини, фуқаровий даъвогар билан ўзаро ярашиб олганини, ярашув ихтиёрий эканини, хеч қандай тазйиқ ўтказилмаганини кўрсатиб жиноят ишини ярашув билан ҳаракатдан тугатишни сўради.
Фуқаровий даъвогар Д.Худайбердиев, судланувчи С.Махмудов ўзбошимчалик билан электр энергиясидан электр хисоблагичсиз ўзбошимчалик билан уланиши оқибатида, ХЭТ Андижон худудий бўлими Андижон туман электр таъминоти Куйганёр бўлимига етказилган 88.855.200 сўм моддий зарар судланувчи томонидан тўлиқ қопланганини, судланувчига нисбатан ҳеч қандай даъвоси йўқлигини ва ярашувга тазйиқ ўтказилмаганини, ярашувни ҳуқуқий оқибатларини тушунганини билдириб, жиноят ишини ярашув билан тугатиш хақида ариза тақдим қилди.
Ўзбекистон Республикаси ЖКнинг 661-моддасида шахс ўз айбига иқрор бўлса, жабрланувчи билан ярашса ва етказилган зарарни бартараф этса, жиноий жавобгарликдан озод этилиши мумкинлиги кўрсатилган.
Суд, судланувчи ва фуқаровий даъвогар томонидан тақдим қилинган аризаларни иш материаллари билан бирга ўрганиб чиқиб, уларнинг ярашувлари ихтиёрий эканини, судланувчи ўз айбига тўлиқ иқрорлигини, содир этган қилмишининг оқибатларини тушунганини ва жиноят оқибатида етказилган моддий ва маънавий зарарни тўлиқ қоплаганини, ярашув ихтиёрий эканини, ҳеч қандай тазйиқ ўтказилмаганини, судланувчи ва фуқаровий даъвогар ярашувга рози эканини, тарафларнинг ярашувни тасдиқлаш хақидаги фикрларини инобатга олиб, судланувчи жиноий жавобгарликдан озод қилиб, жиноят ишини тугатишни;
Жиноят оқибатида ХЭТ Андижон худудий бўлими Андижон туман электр таъминоти Куйганёр бўлимига етказилган моддий ва маънавий зарар қопланганини ва бу билан фуқаровий даъвогарнинг моддий ва маънавий даъвоси йўқлигини инобатга олишни лозим топади.
Юқоридагиларга кўра, суд, Ўзбекистон Республикаси ЖПКнинг 
84-моддаси 4-қисми,  585-586 - моддаларига риоя қилган ҳолда

А Ж Р И М    Қ И Л Д И:

Ўзбекистон  Республикаси ЖКнинг 1852-моддаси 2-қисмида назарда тутилган жиноятни содир этганликда айбланган 
Махмудов Сардорбек Санжарбек ўғли (Maxmudov Sardorbek Sanjarbek o’g’li)га оид жиноят иши судланувчи ва фуқаровий даъвогар ярашиб олгани сабабли тугатилиб, С.Махмудов жиноий жавобгарликдан озод қилинсин.  
Жиноят оқибатида ХЭТ Андижон худудий бўлими Андижон туман электр таъминоти Куйганёр бўлимига етказилган зарар қоплангани ва бу билан фуқаровий даъвогарни моддий ва маънавий даъвоси йўқлиги инобатга олинсин. 
Эхтиёт чораси ажрим қонуний кучга киргач бекор қилинсин.
Ажримдан норози тарафлар, 10 кунлик муддатда шу суд орқали Андижон вилоят судига апелляция тартибида шикоят ёки протест келтиришга ҳақлидирлар. 

Раислик қилувчи							    С.Расулов

